
ԴԵԿՏԵՄԲԵՐԻ 28-Ի N 1731-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 

	1.ՀՀ ֆինանսների նախարարություն
	02.05.2022թ.

	
	N 01/8-1/7572-2022

	Ձեր 20.04.2022թ. N ԳՍ//9570-2022 գրությամբ ներկայացված Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծով նախատեսվում է ուժը կորցրած ճանաչել ՀՀ կառավարության 28.12.2017թ. «Անհատույց օգտագործման իրավունքով անշարժ գույք հանձնելու մասին» N 1731-Ա որոշման (այսուհետ՝ Որոշում)  N 1 և N 2 հավելվածների 3-րդ կետերը և Նախագծի ուժի մեջ մտնելուց հետո, երկամսյա ժամկետում, դադարեցնել «Մարտունու սպանդանոց» սահմանափակ պատասխանատվությամբ ընկերության (այսուհետ՝ Ընկերություն) հետ 23.09.2020թ. կնքված՝ ՀՀ Գեղարքունիքի մարզ, համայնք Վաղաշեն, Կամոյի խճուղի թիվ 34 հասցեում գտնվող անշարժ գույքի անհատույց օգտագործման թիվ 63/0020 պայմանագիրը:
	Նախագծով նախատեսված գործընթացի անհրաժեշտությունը հիմնավորվել է այն հանգամանքով, որ խնդրո առարկա անշարժ գույքը (ՀՀ Գեղարքունիքի մարզ, համայնք Վաղաշեն, Կամոյի խճուղի թիվ 34  հասցեում գտնվող 510.4 ք.մ մակերեսով շենքը և դրա զբաղեցրած, օգտագործման ու սպասարկման համար անհրաժեշտ 0.12574 հա հողամասը), որը որպես սպանդանոց շահագործելու նպատակով, անհատույց օգտագործման իրավունքով 25 տարի ժամկետով տրամադրվել է Ընկերությանը, չի շահագործվել, քանի որ այն գտնվում է բնակելի տներից 10-20մ հեռավորության վրա, ինչն էլ արժանացել է բնակիչների դժգոհությանը: Ուստի Ընկերությունը համապատասխան գրությամբ դիմել է ՀՀ վարչապետին՝  նշված անշարժ գույքը հետ վերցնելու խնդրանքով:
	Այս կապակցությամբ հարկ է նշել, որ Որոշման համաձայն շահառուների հետ անշարժ գույքի անհատույց օգտագործման մասին պայմանագրերը պետք է կնքվեին մինչև 01.06.2020թ. (Որոշման 2-րդ կետ), այնինչ Ընկերության հետ պայմանագիրը կնքվել է 23.09.2020թ.: Բացի այդ շահառուները պարտավորվում են իրենց կողմից ներկայացված ծրագրերով նախատեսված աշխատանքների իրականացման համար, շենքերի վերակառուցման և սարքավորումների ձեռքբերման նպատակով կատարել ներդրումներ և ստեղծել աշխատատեղեր, իսկ Որոշումն ուժի մեջ մտնելու պահից մինչև պայմանագրերի կնքումը կատարված ներդրումների վերաբերյալ իրենց կողմից ներկայացված ծրագրերով նախատեսված աշխատանքների կատարումը հավաստող համապատասխան փաստաթղթերը ներկայացնել նշված պայմանագիրն ուժի մեջ մտնելուց վեցամսյա ժամկետի ավարտից հետո 15-օրյա ժամկետում (Որոշման 2-րդ կետի 1-ին և 2-րդ ենթակատեր): Ընդ որում սահմանված ներդրումային պարտավորությունները չկատարելու, մինչև 50 տոկոսով կատարելու, 50 կամ ավելի տոկոսով կատարելու, սակայն ամբողջությամբ չկատարելու դեպքերում շահառուները պարտավոր են կատարել նախատեսված, բայց չկատարած ներդրումներն ամբողջությամբ, միաժամանակ ՀՀ պետական բյուջե վճարելով տուգանք՝ չկատարված ներդրումների գումարի 15 կամ 20 տոկոսի չափով (Որոշման 2-րդ կետի 3-րդ և 4-րդ ենթակատեր):
Հաշվի առնելով վերոգրյալը, բացահայտման կարիք ունի, թե ինչ հանգամանքներում է Ընկերության հետ պայմանագիրը կնքվել Որոշմամբ սահմանված ժամկետից շուրջ 3 ամիս ուշ, ինչպես նաև կարգավորվել է արդյոք պայմանագրով ստանձնած պարտավորությունները չկատարելու համար սահմանված տուգանքները ՀՀ պետական բյուջե վճարելու գործընթացը՝ հաշվի առնելով այն հանգամանքը, որ Նախագծի հիմնավորման համաձայն վերը նշված անշարժ գույքը չի շահագործվել:
	Ընդունվել է ի գիտություն:  
[bookmark: _GoBack]ՀՀ Գեղարքունիքի մարզի Վաղաշեն համայնքի Կամոյի խճուղի թիվ 34 հասցեում գտնվող անշարժ գույքի զբաղեցրած, օգտագործման և սպասարկման համար անհրաժեշտ համայնքային սեփականություն հանդիսացող հողամասը Հայաստանի Հանրապետությունը՝ ՀՀ կառավարության 2018 թվականի մայիսի 3-ի N 519-Ա որոշման համաձայն, պետք է որպես նիրատվություն ընդուներ ՀՀ Գեղարքունիքի մարզի Վաղաշեն համայնքից, սակայն հաշվի առնելով, որ առկա էր անհամապատասխանություն Որոշման և սեփականության իրավունքի գրանցման վկայականում նշված հողամասի չափերի միջև, դեռևս 2018 թվականին ՀՀ գյուղատնտեսության նախարարության կողմից մշակվել և շրջանառության մեջ էր դրվել Հայաստանի Հանրապետության կառավարության 2018 թվականի մայիսի 3-ի N 519-Ա որոշման մեջ փոփոխություններ և լրացում կատարելու մասին ՀՀ կառավարության որոշման նախագիծը, որը ՀՀ կառավարության կողմից ընդունվել է 30.07.2020թ. թիվ 1285-Ա որոշմամբ, որից հետո միայն «Մարտունու սպանդանոց» ՍՊԸ-ի հետ կնքվել է ոչ բնակելի տարածքի անհատույց օգտագործման պայմանագիր:

	2. ՀՀ էկոնոմիկայի նախարարություն
	02.05.2022թ.

	
	N 01/6177-2022

	Ուսումնասիրելով Ձեր 2022 թվականի ապրիլի 20-ի N ԳՍ//9570-2022 գրությամբ ներկայացված «Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք, որ ՀՀ էկոնոմիկայի նախարարությունը ներկայացված նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:


	3. ՀՀ կադաստրի կոմիտե
	20.04.2022թ.

	
	N ՍԹ/4206-2022

	   Ի պատասխան ՀՀ տարածքային կառավարման և ենթակառուցվածքների նախարարի 2022 թվականի ապրիլի 20-ի N ԳՍ//9570-2022 գրության՝ հայտնում ենք, որ «ՀՀ կառավարության 2017 թվականի դեկտեմբերի 28-ի Ν 1731-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:







